
మన్నారుదాసవిలాసము











		
సంపెంగమొగ్గతో సరివోలు నాసిక

        యందమై యిరువురియందుఁ దనరె

బగడంబు డంబున భాసిల్లు నధరంబు

        నొనరె నిద్దఱియందు నొక్కసరిగ



	 







	తే.	
నందమై మందమై మీరునట్టి యురము

భోగిభోగాభమై మించు భుజయుగంబు

సరసిజంబుల నిరసించు చరణములును

బొగడ నిద్దఱియందును బొలుపు మీరె.

	సీ.	
వక్షస్థలంబున వన్నె కెక్కిన మచ్చ

        లాలితం బగు వనమాలికయును

సరిలేని కరముల శంఖచక్రంబులు

        నవరత్నమయమైన నవ్యవేత్ర

మనుపమంబై మించు కనకాంబరంబును

        రమణమై మీరు వజ్రములవంకి

ముంజేతులను బొల్చు ముత్తెలకడియముల్

        చరణపద్మమునందు బిరుదుపెండె



	 







	తే.	
మమరె నిద్దఱియందును నందముగనె

యెంత భావించినను భేద మెఱుఁగరాదు

కావునను రాజగోపాలదేవుఁ డిపుడు

దనర రూపద్వయంబును దాల్చెనేమొ!



	 41







	వ.	
అని వితర్కింపుచు.

	తే.	
ఎన్నివిధముల భేదంబు నెంచలేక

యమ్మహామహు వక్షంబునందు మిగుల

భాసురం బగు మన్నారుదాసముద్ర

నాసుదతి యెంచి మన్నారుదాసుఁ డనుచు.



	 43







	సీ.	
చిన్ననాఁడే రత్నసింహాసనం బెక్కి

        మన్నారుకృపచేత మనిన ఘనుఁడు

కురులు గూడనినాఁడె కుతుకంబు మీరఁగాఁ

        బరుల గెల్చిన పటుబాహుబలుఁడు

		 ఈ పేజీలో చివరి మార్పు 1 ఫిబ్రవరి 2021న 13:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

